
K U B U  T I C  L A R A  

N G O M   

Dul mapatpat ma tiyo me juku lara ngom tye i 
kin paci ma miyo yoo ma dwong bot jo ma tye 
ki peko me lara ngom me nongo jo ma romo 
cobo peko gi. Kono lutela me kin gang nyo kot 
ma malo, gin weng tye ki tic ma pirgi tego i 
juku lara ngom. Kadi bed kumeno, pi dwong pa 
yoo mapatpat i kin paci, jo mapol pe ki ngec i 
kom dul meno ma omyero ki kem gi ma romo 
cobo peko gi maber. Pi meno dul magi omyero 
gunge wang coo me tic gi ki tic pa dul mukene 
wek gu kwang koko ka ma ki romo cobone iye 
maber.  
 

Ber pa kwango tic:  

 Dwoko piny wel koko ma onongo obi rii ma 
pe ki cobo.  

 Romo konyo kelo roco wat i kin jo ma tye i 
kukukuku.  

 Medo tic malenge dok woro twero pa dul 
acel-acel i cobo lara ngom.  

 Neno ni ki kwanyo yo matir ma lube ki kit 
peko moni.  

 
Lutela ma piny: 
Kabedo acel-acel tye ki kit lutela gi ma piny ma 
lwak woro gi tutwal. I kare me yero anga ma 
omyero ki kem pi kony me cobo peko mo, dul ki 
lutela macalo lutela dini, ludito apoka ki lutic pi 
kuc pa ARLPI ki lu ot moni ki romo penyo tam gi 
nyo cobo lara ngom ma tye i kin lulara. Tic gi 
ayer riyo tal ki poro lok ikin lulara ki roco wat i 
kin jo ma tye i kukukuku. Rwodi moo tye ki tic 
ma Pire tek tutwal ci omyero ki peny gi pi cimo 
ki moko wang ngom ki riyo tal i lara meno. Ka 
lulara pe guyeng ki adwogi me riyo tal onyo 
lutela pe gu cobo lara meno i yoo maber, lok 
meno omyero ki kwang bot LCII. 

Kony me lim oa ki bot dul me: 

 

ACHOLI RELIGIOUS LEADERS PEACE INITIATIVE  

Plot 16 Olya Road  

P.O. Box 104, Gulu, Uganda  

Tel: 256 -471 -432484  

arlpi.interfaith@gmail.com  

www.arlpi.org  

 
Ngolo kop:  
Ka ngat mo oyero ngolo kop macalo yoo me cobo 
lara gi, kadi bed jo mogo kong mukwongo cito 
bot kot pa subcounty pi cobo lara gi, cik yee ki kot 
pa LCII ayer me winyo koko manyen me lara 
ngom. Kono ka onongo pud pe lutela ma piny 
olaro lok meno nyo kot tye mapol tutwal, LCII 
omyero odwok lara meno cen bot ludito me tek-
waro pi riyo tal ki poro lok. Ka lara man pe 
omedo ki cobe ki bot lutela ma piny, nyo lukoko 
tamo ni meno ayer pe yoo ma gi mito pi cobo lara 
gi, ci ki romo lwongo lutela ma piny i kot pi moko 
caden.  
 

Lok ma tye i rwom me LCII ma pe oyengo lukoko, 
lukoko romo koko apil i SCC. Ki irwom me SCC 
lukoko romo koko apil i kot pa Chief Magistrate, 
ka pe guyeng ki kany gi romo koko apil i kot ma 
malo (High court) . 
 
Abili: 
Ki-ne mukene lukoko romo cito bot abili wek ok-
ony gi pi cobo kukukuku ma tye ikin gi. Ento pien 
abili pe ki twero me tic i lok meno, ki kikubu loke 
but dul ma romo cobone maber ma loyo. I caa 
mukene ki lwongo abili me miyo caden ka ce jo 
ma tye i kukukuku gutimo bal macalo adwogi me 
lara ngom.  
 
Area Land Committee & District Land Board: 
Ki romo lego Dul me Area Land Committee (ALC) 
ki District Land Board (DLB) me konyo riyo tal 
onyo miyo caden i kare me kot ka lara ne kwako 
waraga ngom (land title onyo certificate). Dul me 
ALC pe riyo tal ento gi bino ma nongo lukoko ayer 
oyee dok olwongo gi me miyo kony. Dul me ALC 
pe winyo kot ento ki romo lwongo gi me moko 
caden i kot pa LCII, SCC ki i riyo tal.  



  

ABILI 

Abili pe tiyo ilok 

me lara ngom 

ento ka lara me 

ngom dong  

odoko bal ci gi 

tiyo iye 

Gin omyero gu 

cwal jo ma tye i 

lara bot lutela 

tekwaro onyo   

kot pa LCII. 

KOT MA MALO 

Kot ma malo pole winyo koko ma nongo dong ki winyu. Ka kot 
ma malo nongo ni dul mukene ni romo cobo kukukuku ne ci en 

cwalo dok bot gi. 

KOT PA CHIEF MAGISTRATE 

Magistrate winyo kot ma Kong ki Ngolo ka manyen gin cwalo 
bot kot pa Sub-county ki LCII kine mukene gi cwalo bot lutela 
ma i tedero. Ka dano meno pe guyeng ki ngol ci gi kubu bot 

chief magistrate. 

KOT PA SUB-COUNTY   

Man tye kot ma winyo apil keken. Lok me ngom manyen 
weng gi kubu bot kot pa LCII nyo lutela me tedero. Ka jo man 

pe gu yeng ki ngol ci gi twero cwalo appeal gi bot  kot pa chief 
magistrate. 

KOT PA LOCAL COUNCIL (LC) II  

Gin aye acakki kot i kom lara ngom kwaro. Ka gi tami lutela 
me tedero romo cobo lara ni ci gi kubu bot gi. Ka jo ma 

tye i lara pe oyeng ci gimiyo apil i kot pa sub county. 

Ka lok dong tye bal ci gi kubu bot abili. 

LUTELA  ME TEDERO 

i.e. Rwodi, Ludito, Lutela dini, Dul me kuc. Dul man miyo tam 
dok gi riyo tal i kin jo ma tye i kukukuku me ngom. Ka dano pe 

mito nyo pe oyeng ki riyal tal ci gi kubu lok i kot.  

 

DISTRICT LAND 

BOARD (DLB) 

Tye i district weng me 
Uganda dok tic gi 

obedo me doro ngom 
pa lwak (gamente). Gin 

bene jolo waraga me 
coye pi ngom kwaro ki 
freehold ma tye i dis-

trict. 

 

 

AREA LAND 

COMMITTEE (ALC) 

 

Dul ma cik pe yer ni gu 
tii i lara ngom, ento gi 

gamo  waraga me 
penyo pi ngom ma gi 

tero bot dul me district 
land board. 

DUL MA TYE I LARA 

Ka jo moo nyo dul moo tye ilara ngom omywero gu kwong 
cito bot lutela me tedero wek gu kony cobo lok i kin gi. 

KWANGO TIC  APIL 

KAMA OMYERO I KEME KA I 

TYER KI LARA NGOM: 


